
22 декабралда районалъул 
АТКаялъул председателасул 
заместитель МухIамад Диби-
ровасул нухмалъиялда гъоркь 
райадминистрациялъул  дан-
делъабазул залалда тIобитIана 
терроралде дандечIараб  райо-
налъул комиссиялъул хIасилаб 
данделъи.

Гьенир гIахьаллъана Да 
гъистаналъул БетIерасул ку-
мекчи-республикаялъул АТКа
ялъул мугIрузул территориа-
лияб округалда  вугев вакил 
Сайпудин Сайпов, Дагъиста-
налъул гIолилазул ишазул ми-
нистерствоялъул вакил, нилъер  

районалъул гIолилазул Цолъи
ялъул нухмалъулев Шамил 
МухIамадов, районалъул про-
курор Ильяс  Вакилов, Агъва-
ли мажгиталъул имам Рамазан 
ГIисаев, АТКаялъул членал, 
райадминистрациялъул жава-
биял хIалтIухъаби ва  учрежде-
ниябазулгун организациябазул 
нухмалъулел. 

Комиссиялъул хал гьабиял-
де босун букIана лъабго суал.

Данделъи рагьулаго  Му
хIамад Дибировас бихьиза-
буна районалда жамгIиябгун 
политикияб ахIвал-хIал цо 
хIалалда чIараб букIин. Ни
лъер   район  гIорхъода бу
кIиналъ нилъ бегьуларо   агъаз 
гьечIого, гIодоре риччан чIезе. 
ХIинкъи гьечIолъиялъул 
суалги нилъее кидаго бу

кIине кколин тIоцебесеб 
кIваралъулаблъунилан  абуна 
МухIамад Дибировас.

Хал гьаризе росарал суала-
зул тIоцебе гIенеккана бачIунеб  
цIияб соналде хIадурлъиялъул 
ва гьелда хурхарал байрамалъул 
къояз  районалда террорал-
даса ва цIа ккеялда хIинкъи  
гьечIолъи  букIинабиялъул 
суал. Гьелда  бан   жанисел иша-
зул отделалъул хIадурлъиялъул 
бицун кIалъазе вахъана  жани-
сел ишазул районалда бугеб 
отделалъул начальник Камал 
ГIабдулхIакъов.

Терроралъул ва цIа ккеялъул 
хIинкъи гьечIолъи букIинаби 
мурадалда районалъул лъайкье-
ялъул киналниги учреждения-
базда тIоритIун руго муниципа-
литетазул вакилзабигун цадахъ 
хал гьариял. 

Гьениб аслияб  куцалъ 
кIвар буссинабунин абуна 
ГIабдулхIакъовас    лъай кье-
ялъул  ва цогидалги идара-
базда къасисел хъаравулза-
базул  хIалтIуде,  школазда, 
лъималазул ахазда къватIире-
жанире риччаялъул, квал-квал 
гьабичIого батIиял (хъулухъ 
гьечIел) гIадамал  жанире ине 
гьукъиялъул, хIинкъи  гьечIолъи 
букIинабиялъе рихьизарурал 
техникиял алатазул (видеокаме-
рал, сигнализацияби, турнике-
тал), хIалтIул, сверухълъиялда  
къасисеб канлъи  чIезабиялъул  
ва цогидалги  суалазде.

ЦохIо Агъвали гимнази-
ялда гурони  гьечIин ахIи базе 
лъурал кнопкабазул ва сигна-
лизациябазул жанисел иша-
зул  отделалъулгун бухьени-
лан рахIатхун бицана Камал 
ГIабдулхIакъовас.

Видеокамерабигун къаси-
себ канлъи  бугониги,  лъимала-
зул ахал  рукIине кколедухъ све-
рун  къачIого ругин ва   гьенир 
турникеталги лъун гьечIилан 
абуна ГIабдулхIакъовас.

Гьеб суалалда сверухъ 

районалъул прокурор Ильяс Ва-
киловас бихьизабуна учрежде-
ниябазда къасисел  хъаравулза-
базул хIалтIи букIине кколедухъ 
гIуцIун  гьечIеблъи. 

Лъай кьеялъул учрежде-
ниябазда жанире-къватIире 
иналъул  гIадлу гIодобегIанаб  
даражаялда,  бокьарав чиясе 
эркенго  жаниве ине рес кьолеб  
хIалалда бугилан абуна гьес.

Гьединго Вакиловас абу-
на  киналниги учреждениябаз-
да гурин видеокамераби лъун, 

ругелги хашал ругилан.  Гьес 
лъикIаблъун бихьизабуна ва 
тIадчIей гьабуна видеокамера-
базе, школаби  ва лъималазул 
ахал  сверун къаялъе ва  тур-
никетазе къваригIунеб гIарцул 
къадар гьанжего бюджеталда 
бихьизабизе. Гьеб суал нилъер  
тIоцебесеб кIваралъулаблъун 
букIине кколеблъи лъазабуна 
прокурорас.

Данделъиялда гьединго 
гIенеккана терроризмалъул 
идеологиялде дандчIеялъе гьа-
бураб комплексалъулаб план 
тIубаялъул суал. Гьелъул хIа
къалъулъ  информация  гьа
буна районалъул  АТКа-
ялъул бетIерав специалист 
МухIамадхIажи Халиловас.

2020 соналъ районалъул 
терроралде чIараб комисси-
ялъ гьабураб хIалтIул хIасилаб  

кIалъай гьабуна комиссиялъул 
секретарь МухIамадрасул Гаги-
евас.

Комиссиялъул хIалтIи  
гIуцIун букIана муниципали-
теталгун,  мажгитазул имам-
забигун, диниял церехъаби-
гун, гIолилазул цолъигун  ва 
ихтиярал цIунулелгун   ца-
дахъ. Аслияб къагIидаялъ  
гьеб балагьизабураб букIанин  
экстремизмалъулгун террориз
малъул идеологиялде дан
де, гIолилазда гьоркьоб 
гьабулеб бичIчIи кьеялъул хIал
тIудейилан абуна комиссиялъул 
секретарас. 

ЛъагIалил хIалтIул   
лъикIаб хIасиллъун кколин  
абуна МухIамадрасул Гаги-
евас 2020 соналъ районалда 
экстремизмалъулгун терро-
ризмалъул идеологиялде  гIо
лилал ахIиялъул ва гьеб райо-
налда  тIибитIиялъул хIужаби 
ккечIолъи.

Данделъиялда  пайдаяб  
кIалъай гьабуна  Сайпудин Сай-
повас.

-Районалда политикияб 
хIал   чIара-хьараб букIин  ба

гьана гуро нилъ гIодо риччан 
рукIине. Муниципалитета-
зулгун мажгиталъул кидаго 
букIине ккола  цадахъаб хIалтIи. 
Мажгиталги  бегьуларо полити-
каялъулъ къазе, гьединго  муни-
ципалитеталги  къазе бегьуларо 
диниял  ишазулъ, амма  хIалтIи  
гьабизе ккола цадахъаб, цояз 
цоял хисичIого,- ян абуна Сай-
повас.

Данделъиялъул ахиралда 
МухIамад Дибировас баркала 
кьуна киназего комиссиялъул 
хIалтIухъ гьабурав жигараб 
гIахьаллъиялъухъ ва цоги ну-
халъ бихьизабуна жакъа тер-
роризмалде ва экстремизмалде 
данде гьабулеб профилактикияб 
хIалтIудаса кIвар бугеб масъала 
цоги гьечIеблъи.

ЦIумадисезул  
          гьаракь

  Ассаламу гIалайкум!

(Голос  Цумады)

  Райадминистрациялда
ХIурматиял энергети-

каялъул  хIалтIухъаби ва 
ветеранал!

РакI-ракIалъ баркула ну-
жеда профессионалияб байрам 
-энергетикасул къо.

Энергетика ккола эконо-
микаялъул аслияб кьучIлъун,  
гьелъул щулияб ва гьоркьоб 
къотIи гьечIеб хIалтIуда бараб 
буго гIадамазул рахIат ва    па-
рахат. Нужеца гIумруялъе чара 
гьечIеб  токалдалъун  хьезабула 
район. 

Энергетикасул захIмат кко-
ла  бищун гIадлу-низам ва жа-
вабчилъи хIалтIулъ цIикIкIараб.
ГIазу-цIад балеб бугониги, гьа-
ва-бакъалъухъ балагьичIого,   
ракIбацIцIадго  тIурала нужеца 
нужерго  тIадал ишал. 

Профессионалияб къо-
ялъул баркигIаги энергетикас 
хIалтIуда къабул гьабула, бо-
кьараб заманалда хъата-масан 
авария ккараб бакIалде ине 
хIадурал руго  нуж.

Божарав вуго нужер хIалтIи 
хадубккунги бацIцIадаб ва 
гIадамал разияб букIине 
букIиналда.

Гьарула нужее сахлъи, 
рахIат бугеб гIумру, халкъалъе 
чара гьечIого къваригIунеб ну-
жер захIматаб хIалтIулъ икъбал.

               *  *  *

ХIурматиял пенсионнияб 
фондалъул  хIалтIухъаби ва  

ветеранал! 

Баркула нужеда  Пенсион-
нияб фонд гIуцIаралдаса  30 сон 
тIубай. 

Пенсионнияб фонд да-
гьабго заманалда жаниб бахъа
на Федералияб  системаялда 
кIудияб  масштабалда социа-
лиял хъулухъал  тIуралеб идара 
лъун. Нужер хIалтIи рикIкIуна 
бищунго адаб-хIурмат бугеб-
лъун.

Жакъа къоялде Пенси-
оннияб фондалъ районал-
да жиндир заманалда пенсия 
щвей чIезабула, гIахьаллъула 
социалияб рахъалъ кIудияб 
кIвар бугеб эбелалъулаб ка
питалалдалъун гIолилал 
хъизамазе кумек бугеб про-
граммаялда ва цогидалги соци-
алиял программаби гIумруялда 
рахъинариялъулъ.

РакIчIола нужеца  тIаде бо-
сараб хIалтIи ракIбацIцIадаб 
хIалалъ тIубазе букIиналда. Гьа-
рула нужее  сахлъи, гIумрудулъ 
ва хъизамалда талихI.

          Шамил ГIумаров, 
               районалъул бетIер

Баркиял

      Районалъул АТКаялъул хIасилаб данделъи

  ТIабигIат ва инсанГара-чIвари

Районалъул рохьил магIишаталъ  ва жанисел ишазул отделалъул 
хIалтIухъабаз 20 декабралда байбихьана  накIкIигъутIби цIуни му-
радалда оперативиябгун профилактикияб тадбир.

Гьелда хурхун тIоритIизе руго рейдал, полициялъул хIал
тIухъабаз постазда хал гьаризе руго накIкIигъутIбигун унел маши-
наби.

Ихтияр гьечIого, жидеего бокьун гIолохъанал накIкIигъутIби 
къотIиялъухъ административияб ва  уголовнияб тамихI гьабу-
ла. РФялъул КоАПалда рекъон, къануназда данде кколаредухъ 
рохь къотIиялъухъ ва цогидабги зарал рохьалъе гьабиялъухъ 
рахъизе чIезарун руго гIакIаби: гIадамазда - лъабазаргоялдаса 
ункъазаралде щвезегIан гъурущ, хъулухъчагIазда - къоазаралда-
са кIикъогоазаралде щвезегIан гъурущ, юридикиял лицабазда - 
кIинусазаралдаса лъабнусазаралде щвезегIан гъурущ.

БатIи-батIияб техникаги хIалтIизабун, гьелго хIалтIаби гьа-
руразухъан бахъула техника ва къотIизе чIезарун руго гIакIаби: 
гIадамазда-ункъазаридаса щуазариде щвезегIан гъурущ, хъу
лухъчагIазда -кIикъоазаридаса кIикъоялда анцIазариде щвезегIан 
гъурущ ва юридикиял лицабазда-лъабнусазаридаса щунусазаралде 
щвезегIан гъурущ. Гьелда тIадеги, щибаб накIкIигъветI рикIкIун 
рецIалие кьезе ккезе буго лъабазарго ва цIикIкIун гъурущ.

Щуазарго гъурщидасан тIадехун багьа-къадаралда рохь къо
тIун батани, гьеб гIураб далил буго РФялъул Уголовнияб кодек-
салъул 260 статьялда рекъон тамихI гьабизе.

ГIакIа къотIи гуребги, кIиго сониде щвезегIан ритIизариялъул 
хIалтIабазде витIизеги рес буго рохьил закон хвезабурав чи.

Цогидав чиясухъан бичун босанин абураб хабарги кьочIое бо-
суларо, гьеб мехалъ жинца бичарасухъан ихтияр кьолеб документ 
тIалаб гьабизе ккола ва транспорталъулаб накладная, гIарац кьей 
бихьизабулеб квитанцияги букIине ккола. Базаралдаса босаралъе
ги товарияб чек хIажалъула. Документал гьечIого накIкIигъутIби 
раччулезул машинабазул чIухь базе, ай, законияб къагIидаялъ щва-
рал ругищ гъутIбияли хал гьабизе буго постазда.

Районалъул рохьил магIишаталъул нухмалъиялъ гьарулеб 
буго тIаса-масаго течIого, бугеб кIварги, ккезе рес бугеб хIасилги 
бичIчIун, гьаб хитIабалде кIвар кьеян.

Нагагьлъун нужеда законалъул тIалабал цIуничIого 
накIкIигъутIби къотIулел яги цогидабги зарал рохьалъе гьабулел 
гIадамал рихьани, гьари буго нахътIамун течIого, телефоналъ 
ахIун, нижеда лъазабеян (8-967-936-54-07).

МухIамад Расулов, ЦIумада лесничествоялъул нухмалъулев

Дагьаб цебегIан Россиялъул 
миллияб премиялъул «2020 сона-
лъул студент» абураб конкурсалъул 
Регионалияб этапалда «ЛъагIалил 
спортсмен» номинациялда бергьа-
на Черкесскиялъул медицинаялъул 
институталъул щуабилеб курсалъул 
студент,  Агъвалиса  Арсен Гагиев. 
Гьелдаса хадув гьев гIахьаллъана 
«ЛъагIалил студент» абураб тIол
гороссиялъул конкурсалъул фина-
лалда ва  мустахIикълъана щуаби-
леб бакIалъе.

    ТIалхIат ГIабдулбасиров

ГIурус халкъалъул  аби буго: 
«ЦохIо чед кванан гIорцIуларин 
инсан» абун.  БитIараб буго гIум
руялда жаниб буго  материалияб 
ва рухIияб рахъ. Цебе цIияб 
хабарги гIакъилаб каламги, кици-
биценги  рагIулаан годекIабахъ. 
ГIадамазул гIумру ва рукIа-
рахъинги хисана лъикIаб рахъалде. 
ГIадамал данделъизе, мунпагIат 
бугел тадбирал тIоритIизе рес 
кьун буго хIукуматалъ,  рагьун  
маданияталъул кIалгIабигун. 
Кьун моцIрое харжгун тун руго 

хIалтIухъаби. ГIадамазе, хасго 
гIолилазе рес щвана бахIсалъе, 
ракIгъеялъе, батIи-батIиял хIаязе, 
кинабго рахъалъ  санагIатал 
рукъзабахъ, яги залазда гIодор 
чIезе. Кинабха бугеб районалда  
маданияталъул ахIвал-хIал, цебе
тIей? Гьеб суал борхун нижер 
мухбир Заур Бадрудинов данд
чIвана райадминистрациялъул 
культураялъул управлениялъул  
нухмалъулев МухIамад МухIа
мадовгун.

-МухIамад, гьале лъагIел 
тIубана районалъул мадания
талъул нухмалъулевлъун мун  
таралдаса. Кинал захIмалъа
бигун мун дандчIварав цIияб 
хIалтIуда? 

-ХIалтIулъ  гIемерал суалал 
руго тIад  ургъизе кколел. ГьечIо  
районалда специалистал,  гье
динго хIалтIун бажарулел ва 
тIадчIун хIалтIи лъазабизе жигар 
бахъулелги. «Культура» абу
раб рагIудалъун бичIчIулеб бу
кIана цохIо кьурди ва кечI ахIи. 
Гьединго культура гьаб заманалда 
лъиего хIажат гьечIин ккола. Гьеб 
къагIидаялъ кечI-бакъаналдалъун 
хIалтIи цебе  бачинеян лъугьани, 
цере гIадин гьаб клуб цIезег1ан 
гIадамал гьанире рачIунел гьечIо. 
КIиабизе,  росабалъ гьечIо мада
нияталъул рукъзал, кIалгIаби, 
хIалтIи цебе бачине. Районалъул 
анцIила ичIго росулъ гьечIо, 
маданияталъе рарал хIадурал 

рукъзал. ТIинди росулъ бан 
рагIалде бахъун буго маданияталъе 
санагIатаб мина. Гъоркь ва 
ТIадгьаквари руго минаби, цебе
гоялдаса нахъе ремонт гьабичIел, 
хIалтIизе шартIал ва санагIалъаби 
гьечIел.

Дун щвана районалъул бищун 
рикIкIадаб Хушет росулъе. Буго 
гьениб маданияталъул мина, 
киналгIаги музыкалиял алаталги 
гьечIеб, ремонт гьабун рагIалдеги 
бахъинчIеб. ГIадамаз жидецаго 
лъун руго пластикаялъул гордал. 
Гьез цохIо  гордалги хисиялда гIей 
гьабиларо. Аслияб жо буго Хушет 
хIалтIизе гъира бугел гIадамал 
рукIин.

-Киназдаго лъала росабалъ 
ругел КДЦялъул нухмалъулел 
росдал бутIрузе мутIигIлъу
леллъи. Бокьилаан лъазе газе
талъулгун кинаб бухьен бугеб? 

-Райадминистрациялда тIоби
тIараб данделъиялда борхун 
букIана росабалъ маданияталъул 
хIалтIи хашго букIиналъул 
суал. Цо-цо росабазул бутIруз 
рагIи кьуна кIвараб кумек 
гьабизе. БитIун бицани росдал 
бутIрузул хIалтIи  гIунги тIокIаб 
буго, нухал, кьоял, лъим, газ 
ва цогидабги. Дир, районалъул 
маданияталъул нухмалъулесул 
хIисабалда, кинабгIаги гьезул 
хIалтIул хIасил тIалаб гьабизе рес 
гьечIо. Гьезие харж кьола рос
дал администрациялъ, гьабураб 
хIалтIул хIасилги гьез росдал 
бутIрузе кьола.

Цо-цо хIалтIухъаби, жидеда 
тIадал ишал тIурачIониги хутIун 
руго хIалтIуда, щай абуни, цоязе 
росдал бетIер ккола гIагарав чи, 
цогидаз рищиязда  бетIерасе 
гьаркьал кьун рукIиналъ.

Дица совещаниялда борхун 
букIана  росабалъ ругел КДЦялъул 
нухмалъулез гьабураб хIалтIул 
хIасилазул  баянал районалъул 
маданияталде щвезаризе ккеялъул 
суал. МоцIрол ахиралда  ниже
хъе щвезарулел  х1исабкьеял, 
баллаздалъун къимат кьезе ва гьел 
хIасилазда рекъон бегавулас гьезие 
моцIрое харж гьабула.

Гьедин гьабичIони, хадур
ккунги жидерго бакIазда гIодорги 
чIун, чIобого гIарац  босила гьез. 
КинабгIаги рахъалъ росабалъ 
маданият цебетIеялъул ишги 
цебехун инаро.

Гьединго социалиял гьиназда 
гIуцIун букIана нижер ва росабалъ 
ругел КДЦязул хIалтIухъаби 
жанире рачараб хасаб  группа.

ТIалаб гьабуна гьездаса 
хIалтIул хIасил бихьизабизе, 
хIалтIул хIалбихьи бугел спе
циалисталгун дандчIвазе, жалго 
хIалтIулеб бакIалъул устав цадахъ 

босизе. Уставгун лъабго-ункъо 
КДЦялъул нухмалъулев щвана 
гьаниве, гьебги кида букIарабали 
лъалареб.

Уставалда рекъон мада
нияталъул хIалтIухъабаз гьабизе 
кколеб хIалтIи гIемер буго, амма 
КДЦялъул  нухмалъулездаса к1иго-
лъабго суратги, гьабураб хIалтIул 
хIакъалъулъ хъвай-хъвагIайги 
тIалаб гьабуни, гьел мокърокье 
ралагьулел руго.

ПалхIасил, гьечIо кинабгIаги 
гьабураб хIалтIи.

-Кинал программаби гIуцIун 
ругел районалда культура 
цебетIеялъе?

-Районалъул хасал прог
раммаби гьечIо. Дагъистана
лъул культураялъул министер
ствоялъул, гьезда  рекъон субсидия 
хIисабалда, гIарац  щвезе бегьула-
КДЦялъул минабазда  жаниб ре
монт гьабиялъе, басралъараб, би
ххараб цIигьабизе.

2018 соналъ районалда  тас
дикъ гьабун букIана культура 
ва хIухьбахъи цIи гьабиялъул 
программа. Гьеб гIумруялде ба
хъинабизе ккани,  федералияб 
программаялде гъорлъе лъугьине 
кколаан.

Ахираб заманалда дун 
хIалтIулев вуго  «Культура грант 
России» абураб программаялде 
гъорлъе лъугьине. Гьенир гIа
хьаллъулаго нусазаридаса щуго 
миллионалде гIунтIун гIарац  
щвезе рес буго.

Азаралда щунусгоялдаса 
цIикIкIун грант буго бихьизабун 
гьеб программаялда.

Гьенир гIахьаллъизе ккани, 
къваригIуна лъикIаб проект. Ни
жеца лъазабун букIана росабазул 
КДЦялъул хIалтIухъабазда прог
раммаялда  гIахьаллъизе ккеялъул, 
амма гьез гьелъул кIварго гьабичIо.

-ХIалтIухъабазул аттестация  
гьабизе пикру бугищ дур?

-Аттестациялде жидеего бо
кьун КДЦялъул  хIалтIухъаби ра
чIунаро. Дир божи буго жакъасел 
КДЦялъул хIалтIухъабазда аттес
тация кьун бажарилилан 

-БачIунеб цIияб соналде 
кинал  церечIарал масъалаби?

-ТIоцебесеб иргаялда хIажат 
буго къваригIараб аппаратураял
далъун клуб хьезабизе, гьениб  
лъикIаб ремонт гьабизе, гье-
динго хIажат руго росабалъги, 
районалдаги хIалтIи бажарулел  
специалистал.

Бокьун  буго  маданияталъул 
кIалгIаялъе  гочунеб сцена тIалаб 
гьабизе, гьединго Гъоркь ва ТIад
гьаквари, Хушет росабалъ клубазул 
ремонт гьабизеги.         

ЛъагIалил 
студент

ЛъагIалил  ахиралда  рес
публикаялда тIобитIараб кон-
курсалда "Бищун лъикIав 
мугIалим ва  педагогикияб 
тарбия-лъай кьеялъул махще-
лалъулъ  рихьизарурал лъи
кIал хIасилал" абураб  пре-
мия-100 азарго гъурущ щвана  
ТIадгьаквари росдал школалъул 
биологиялъул мугIалим Шамил 
ИсмагIиловасе.

ПатIимат МуртазагIалиева

Бищун лъикIав 
мугIалим

Конкурс

Квешал, машина хьвадизе лъа-
ларел нухал-гьеб ккола кидаго би-

цунеб хабар.
Жакъасеб гIумруялъулъ чара 

гьечIого хIажатаблъун ккола шагь-
ранух. Агъвали-Шаури-Кидеро 
нухдаса Метрада росулъе сверулеб 
бакIалда хасалил заманалда цIер 
чIван машина хьвадизе хIинкъи бу-
геб хIал  букIунаан. Гьениб лъим-
ги жаниб буссинабун лъун букIана 
рогIоро, амма гьелъул диаметр 
гьитIинаб букIиналъ, жаниб цIер 
чIвалеб букIана. 

Дагьал цере къояз районалъул 
нухазул участкаялъул нухмалъу
лев АхIмад Давудовасул куме
калдалъун, Метрада росдал 
гIолохъабаз гвай тIобитIун  гьениб 
щуго метр халалъиялъул  800 мм. 
диаметр бугеб цIияб  рогIоро лъу-
на. 

ЖамагIаталъул рахъалдаса 
росдал нухмалъулев ХIусенапан
дица баркала загьир гьабулеб буго 
АхIмад Давудовасе, тракторист Ка-
мил МуртазагIалиевасе ва гьенир 
хIалтIарал  росдал гIолохъабазе. 

                   Заур Бадрудинов

ЦIияб рогIоро лъуна

ДАССР  гIуцIаралдаса  100 сон тIубаялда хурхун райадминистраци
ялъул  спорталъулгун гIолилазул ишазул ва туризмалъул отделалъ 
ва халкъалъе социалияб хъулухъ гьабулеб централъ 26 декабралъ  
тIобитIизе буго инвалидазда гьоркьоб столалда тIад хIалеб теннисалъул  
районалъулаб чемпионат. Къецазда гIахьаллъизе бегьула районалда 
гIумру гьабун ругел 18 сонил ригьалдаса тIаде арал инвалидал. Гьезухъ ва 
ралагьизе  рачIаразухъ рукIине ккола маскаби. 

Байбихьи: сагIат 10-ялда спортивияб отделалъул залалда.

Теннис хIазе буго

Маданияталъе специалистал хIажат руго НакIкIигъутIби цIуни мурадалда

1252 (1836) сон.
Гьанже нилъеца байбихьила муъминзабазул ами-

расул манакъибал рицун цо дагьабго рехсей гьабизе 
Аллагь цо гьавулел, Аллагьасукьа хIинкъулезул це-
вехъанлъун жив вугев имам Шамилил. Гьев загьир-
лъизе байбихьараб заманалдаса нахъе, гIурусазухъе 
жив инегIан, гьес бачарабщинаб захIмалъи, къварилъи, 
жиндир гIагарлъи рехун тезе ккей, росдал агьлуял ре-
хун тей, росулъа къватIиве вахъине ккей, Аллагьасда 
гьардон дугIа гьабун «гьаб зулму гIемераб агьлуялъул 
росулъан дун къватIиве вахъеха Аллагь» абун. Авлахъ-
азда, нохъабазда, рохьахъ, жинца хъизангун цадахъ 
гIумру гьабин, гьединго байбихьудасан лъугIизегIан 
гьесда данде чIарал тушбабазул захIмалъаби, рагъал, 
Дагъистан улкаялъул бакI-бакIалъан гьес къулчIарал 
кьогIал рагъазул захIмалъаби хIатта сунатал какал разе 
регIичIого, шагIирас абухъе, цо къоялъ жазваялда, цоги 
къо гIакъикъалда, гIазибалда, цоги къо цинги хулай-
салда абун. Гьеб хIалалда жив вукIаниги, жинда гьеб 
чIалгIичIого, кигIан кутакал балагьазул гьобо жиндир 
бетIералда свераниги, жинда гьеб бакIлъичIого, жинца 
гьеб баччун, гьеб макъамалда вахарав.

Генуб росулъ вукIанила цо чи, жинда Деньга 
абун цIар бугев, узденчагIазда гъорлъан гьоркьохъеб 
магIишаталъул, цIакъго бечедаб боцIул бетIергьан жив 
гьечIев, гIодовегIанав пакъирав мискинавги гьечIев, 
жиндир квералъ гьабураб жо кванан чIарав, жиндир-
го диналда тIад чIарав, диналъул гIурхъаби жинца 
рахуларев. Гьесул вукIана жинда Шамил абун цIарги 
бугев гьайбатав, бахIарзазда рекъолеб тIабигIат жин-
дилъ бугев вас. Гьес загьирияб гIелму босана кIудиял 
гIалимзаби ГьаракIуниса СагIидидаса, Хъварщиса 
Загъаласдаса ва  гьел гурел цогидаздасаги. Гьев гIел
мабазда гъваридго жанив лъугьана фикъдиялъул 
гIелмабазде щун. Цинги батIинияб гIелму босана, Ал-
лагьасул Вали ГъазимухIаммад имамасдаса, гьеб су-
луг гIелмуялда жаниве жив лъугьана накъшубандияб 
тIарикъаталъул шайихзабаздаса цоявлъун живги лъу-
гьана. Гъазаваталъул гьунар-махщелалъе ругьунлъизе 
жиндирго устар ГъазимухIаммад имамгун рагъазулъги 
гIахьаллъана  гьев   ва  гьесул цIар ахIана тIолго ша-
гьаразда. 

Жиндир устар имам ГъазимухIаммад шагьидлъа-
раб мехалъ, гьев шагьидлъараб къоялдаса нахъе щва-
рал ругънал сахлъараб мехалъ ХIамзат имамасул хьол-
бохъ чIун гьесие кумек гьабуна гьев хвезегIан. КIиявго 
имамги хун Дагъистаналъул халкъ нахъе хутIараб ме-
халъ, Шамилица жиндир гъваридаб пикруялъ хал гьа-
була Дагъистаналда шаргIалъул ахIкамал кинан рилъ-
лъанхъизе гьарилел абун.   Гьесие Къуръан хIадис  ва 
гьелда  рекъон хьвадизе халкъ ахIиги гуреб  бат1ияб-
нух батуларо. Гьев живго гIибараталда, тIарикъаталда 
тIад чIола, тIагIаталда жиндирго черх куцала, ва хал-
къалъе лъикIал вагIзаби гьарула. Халкъалда гьоркьоб  
гьесул берцинаб тIабигIат,  ритIухълъи, цониги чиясул 
гьечIеб гIадаб гьесул хасият бихьараб мехалъ гIадамал 
гьесие мутIигIлъула. Гьесухъе бакI-бакIалъан г1адамал 
рачIуна, къваригIарас тIарикъат босун, шаригIаталъул 
нухги ккун, кинабго халкъ гьесде буссуна. 

Гендерил агьлуялъе жидер росулъе гьедин гIемер 
г1адамал хьвадизе бокьуларо, гьел хIинкъула гIурусазул 
питна жидеде бачIиналдаса, цебе ГъазимухIаммад 
имам сабаблъун бачIараб гIадин. Гендерица Шамили-
даса росулъа нахъе ин тIалаб гьабула ва гьелъие кIвараб   
жигарги бахъула. Гьенисан Шамил хъизангун цадахъ 
нахъе уна ва рохьаздагун нохъабазда г1умру гьабизе 
лъугьуна. Гьединаб г1умру чIалгIарав гьес гумбетазул, 
гIандалазул, аваразул, тIехIнуцалазул, чIамалазул, баг-
валазул, тIиндадерил, кIаралазул бодул церехъабазухъе 
кагътал хъвала тIадегIанав Аллагьасул дин щулалъи-
ялъе кумек гьабеян. 

 Гьесул кагътал жидехъе щун хадур, гьел тIуркIула, 
щай абуни исламалъул рухьен цоцазда хурхараб 
бугелъул. Гьесие жаваб гьабун гьесухъе рачIуна авара-
зул Хириясуласул ГIалибег,  ГIашилтIа росдал имам, 
Кулависа Сурхай, Гьарадерихъа НургIали, ГIандиса 
Лабазан ва Гъазияв, Харахьиса МухIамадамин, 
Аргъваниса Абубакардибир, Болъихъа ХIажияв, 
КIаратIаса ГъалбацI, Гьигьалъа Къадиласул МухIамад 
ва ХIажардибир, ТIиндиса  ГIаличул МухIаммад, 
КIванадаса Басханил МухIамад ва гьелгун цадахъ гье-
зул гьалмагълъи. 

ЧIиркъатIа  росулъе щвараб мехалъ, гьезда рагIула 
Шамилги гIор данделъараб бакIалда вугилан. Гьез Ша-
милихъе чагIи ритIула гьениве (ЧIиркъатIа) вачIаян 
абун. Метерисеб къоялъ Шамил кутакалда вохун, гьез-
да тIаде ЧIиркъатIе вачIуна, гьезулгун хъош-баш гьа-
бун, къвалал рала, гьезги гьев цIакъ кIодо гьавун къа-

бул гьавула. 
Цинги гьел бодул церехъаби Шамилидаса батIаго 

мушаваралъе гIодоре чIун ургъула, ва гьез абула, рачIа 
нилъеца жакъа гьав Шамилил хIал бихьилин, нилъ 
гьесул гIакълу тадбиралда балагьилин, тамахлъи-
хъачIлъиялъулъ, аманат-хиянаталъулъ, ритIухълъи-
зулмуялъулъ, тIадегIанлъи, чIухIи къвакIиналъулъ, 
гьев бусурбабазул иш тIаде къазе бегьулев чи вугищ, 
ялъуни боцIуда хьул бугев чийищ хIал бихьун хадуб 
гурого чи лъаларо, нагагь нилъеда   гьев имамлъун ви-
щизе бегьулев чи ватани, нилъги разилъани, нилъеца 
гьев вищила имамлъун, нилъги гьесие мутIигIлъила, 
гьесда хадур гIадамалги цIала. Нагагь нилъ гьесда 
разилъичIони, нилъеца гьевги тела, гьаб ишги тела ха-
дуб щиб кколебали балагьила. Цинги гьез Шамил тIаде 
ахIун кIалъазе гьавула батIин тIагьир цIехола батIулаб 
хIакъалда жубазе гьабун гаргазе гьавула,гьесул макъ-
амалда рекъолеб ва рекъараб  бицун хитIаб гьабула, 
питна пасалъиялда гIунтIизе гьавун хIал бихьула. 
Гьезда гьев ватула кигIан гьурал пуниги багъарула-
реб кIудияб мегIер г1адав, гъваридаб ралъад г1адав, 
нифакъ макру жиндилъ гьечIев, ракIбацIц1адав, ният 
игIтикъад ритIухъав, гIелму, гIакълу, тадбир камилав 
ахлакъал рацIцIадав инсан. Гьеб гара-чIвари лъуг1ун 
хадуб Шамилица гьезда абула нужеда гьоркьор руги-
ла имамлъи гьабизе бегьулелги имамлъиялда хурхарал 
ахIкамал рилълъанхъизаризе къуват бугелги г1адама-
лилан. ТIаде жоялъеги  жиндир боцIиги гьечIила, мугъ 
чIвазе тIадегIанлъиги гьечIила, жиндаги бусурбабазда-
ги гьоркьоб гъалмагъарги ккун бугила, жиндир гьелъ-
ие хIал ккейги гьечIила, нужеца бусурбабазул ишалъе 
нужеда гьоркьосан, ялъуни нуж гурел цоги Дагъиста-
налъул гIалимзабаздаса цояв тIаса вищейилан. Шамил 
кIалъан вахъиналде гьезда гьоркьоса цояс абула: «Ле, 
дир вац Шамил,  дуца гIемерал балагьазде дандечIей 
гьабуна, гIемер къварилъабазулъе ккана мун Аллагьа-
сул дин загьир гьабулаго, Аллагьас гIакълу кьеги ва 
квербакъаги  дуе гьеб дин билълъанхъизабизе, нижеца 
мун нижер рахъалдасан гьаб ишалъе тIаса вищула, ни-
жеца кинабго лъикIабги  квешабги жо дуде тIамун тола. 
Амма дуе шурутIал руго: нижгун цадахъ мушавара 
гьабичIого кIудиял ишазул бет1ергьанлъун цохIо мун-
го лъугьинчIого вукIин, дур имаматалда гъорлъ вугев 
чиясе зулму гьабичIого тей, кIудиял гIалимзабазулгун 
хIукму данде бан гурого  къиблаялъул агьлудал цо-
ниги чиясул би гIодобе тIунгутIи, дуца гьал шурутIал 
цIунани, мун лъикIаздасан вугила,  амма цIуничIони,  
залимасул рукъ хехго биххулеб", -ан. 

Цинги гьез гьесда имам абун цIар лъуна, 
кинабгIаги дарам гьабун, гьев имамлъун вищун 
гьечIониги. Гьенисан цеве имамгун гьел ана Гумбе-
талъул рахъалде, гьездасан изнуги босун, щай абуни 
байбихьудаго исламалъул рухьен тIечIого букIизе ва 
мунафикъалги рохичIого рукIине. Аргъванире щва-
раб мехалъ, гьеб росдал агьлуялъ цIакъ кIодо гьарун, 
гьезие кIудияб гьоболлъи гьабуна, цинги гьел щвана 
МелъелтIа, гьезги кIудияб рохел гьабун къабул гьа-
руна. Гьенисан гьел ана Гумбеталъул боялгун цадахъ 
ГIандире. ГIанди-Гъагъалъ гьоркьоб бакIалда щвараб 
мехалъ, гьезул жамагIаталъ данде чагIи ритIун рачIуна, 
аскаргун цадахъ нуж росулъе рачIунгейилан, лъимал, 
руччаби хIинкъулилан, жал динги шаргIги къабул гьа-
бун,  мутIиг1лъиялда рук1инилан. Гьенисан имам ана 
тIехIнуцалазухъе, гIандадерил агьлуялда амруги гьа-
була, жалгун цадахъ рахъаян. Гьеб сордо гьез рогьуна 
Зило майданалда, гIандадерил агьлуялъ гьезие кваназе 
квен - тIехги бачIуна. 

Метерисеб къоялъ   борчун ярагъгун  рек1ун чуял-
гун гIандадерил аскар имамасде тIаде щола. Аскаргун 
цадахъ имам Болъихъ росдал рагIалде щвараб мехалъ, 
балъхъадерил гIолохъаби данде рачIуна. ГIандадерица 
гIадинаб каламги гьабун имамасул гьалмагъ Болъихъа 
Зикрулагьил ХIажияс цIакъ хIаракат бахъула имам 
рагъухъабигун цадахъ росулъе жаниве вачине. Амма 
росдал агьлу данде чIола, хъуй-хъай борхун питнаял-
да ине рекIула, гьениб маслихIат гьабун Къадиласул 
МухIамад Гьигьалъан чIамалал багвалалгун цадахъ, 
росулъе жанире рачIун сордо бала, имам Шамил рагъ-
ухъабигун сордо базе АнсалтIе уна. Гьеб сордоялъ 
Болъихъа ХIажияс жиндирго ясалъул вас-Сулайманил 
вас МухIамад витIула балъго Болъихъан АнсалтIе 
Къадиласул МухIаммадил рахъалдасан бугинги  абун 
имамасухъе гьересияб кагъатги босун. Кагътида  хъван 
бук1ун буго метер рогьиналде Шамил  Болъихъ рос-
дал рагIалде щвайилан, балъхъал разилъани,  жанире 
лъугьинин, разилъичIони, рагъ гьабилин. Имам гьел-

да разилъула, гьесда лъаларо гьеб кагъат гьересияб 
букIин. Имам росдал рагIалде рагъухъабигун щвараб 
мехалъ, балъхъал гьесда данде чIола, цинги Къадиласул 
МухIамадихъе уна Болъихъан гьесул гьобол ТIагьиргун 
цадахъ балъхъадерил чIахIиял чагIи ва бадибчIвай гьа-
бун, дов имам абулев чи нижги гуккун, нижер росдал 
рагIалде щун вугилан, гьеб дур макру батизе бугилан. 
Гьеб мехалъ Къадиласул МухIамад  гьезда цеве гьедула 
гьеб жо жинда гьабсагIаталъ гурони лъачIилан. 

Цинги имамасухъе вачIуна балъхъадерил чIахIиял 
чагIигун цадахъ Къадиласул МухIамадил вас Къа-
ди. Эменгун  цадахъ Къади имамасухъе щвараб ме-
халъ, гIодов чIун имамги балъхъадерил гIолохъабигун  
дагIба-къецалда рагъухъабиги ратула. Къадица има-
масда гьикъула мунищ дов имам абулев чийилан.   
(Гьев  кIиявго цоцада  лъалел рукIинчIо. Къади вукIана 
гьеб заманаялъ рекIаразул бищун бахIарчияв, камилав 
чи). Имамас гьесие жаваб гьабун абула жив  вугилан, 
щиб дуе бокьун бугеб жиндихъанилан. Къадица гьесда 
абула: «Мун имам ватани, дуда рекъолищ бусурбабазда 
гьоркьоб гьаб хIилла-макру, питна-пасалъи гьабизе?!» 
Имам гьесда ццин бахъун, хъачIго кIалъала. Къадиги 
гьесда хъачIго кIалъала. Хвалчабазда квералги лъун, 
кIиялго эхеде рахъуна. КIиясдаго гьоркьове кIанцIун, 
Къадиласул МухIамадица  васасда ботIролъ цIалал 
кьабун, гьев рикIкIад гьавула, имамасдаги бадибчIвай 
гьабун абула гьаб бугин нилъеца ЧIиркъатIа гьарурал 
шурутIазул тIоцебесеб дуца хвезе гьабураб шартI абун.

Цинги кIиябго къокъаялда гьоркьоб питна цIи 
кIкIуна, гIалимзаби ва  чIахIиял чагIи гьоркьор лъу-
гьун, тIагърал рахъун, маслихIат гьабула. Балъхъаде-
рил  щибаб кьибил-тухумалъ имамасухъе аманаталъе 
цо-цо чиги кьезе, росулъе жанире лъугьичIого, рагъу
хъаби ГIачIабалде нахъ руссине, гьенир ругебгIанаб 
мехалъ, рагъухъабазе хъулухъги гьабизе.Имам рагъу
хъабигун ГIачIабалда вачIуна, гьениб лъабго къо бан 
хадуб  имамас къасд гьабула кIаралазухъе инзе. Кван-
хидалъ кьодухъ щвараб мехалъ КIаратIаса ГъалбацIгун 
мушавара гьабидал, гьесул хIукму хIал хисула, гьев 
кIаралазухъе унаро. Имамас гьенив чIвала Харахьи-
са гIалим Жамнибалдин ва биххула кIиабилеб шартI, 
гIалимзабазул хIукму гьечIого бусурманчи чIвай. 
Цинги гьев Харахьиса гIалим Жамнибалдин чIван ха-
дуб, имамас рагъухъаби рокъоре  ритIула, живгоги 
ЧIиркъатIе уна. Гьеб соналъ гIурусаз байбихьула Унсо-
коло, Мухьахъ, ЦIатIанихъ, Балахьуни, Зирани, Хьар-
габи, ГIахьалчIи, Хунзахъ рагъуй хъулби разе. Гьелда 
хадусеб соналъ (1837 с.) имамасде ахIи бала ТIелекьа 
гIалимчи КъебедмухIамадица тIелкьадерил магIарда, 
росулъе рачIине къасдалда гIурусал рещтIун ругилан. 
Имам жиндирго рагъухъабигун ТIелекье вачIуна. Има-
мас жиндирго агьлу- хъизан ЧIиркъатIа тола, гьезул 
тадбиралъе гьенив  лебалав бахIарчи Хунзахъа Хи-
риясуласул ГIалибегги тола, кумекалъе Гумбеталъул 
бахIарзалги тола. ТIелкьадерил росу жанив имамгун 
гIурусаз сверун ккола, гьединан росу сверун ккун 
моцI араб заманалда, гIурусазул аскар Хунзахъан, Ун-
соколосан рачIун ГIашилтIа гIурул рагIалда рештIула 
ЧIиркъатIа гIарадабиги ралагьизарун, ва лъазабула  
имамасул агьлу- хъизан жидехъе кьуни, рекъел букIине 
бугилан. ЧIиркъатIа росу сверун ккола къватIиве - жа-
ниве чи виччачIого. Амма гIурусаздаги ЧIиркъатIа 
росдадаги гьоркьоб гIоралда тIад кьо букIинчIо. Бу-
сурбабазда росу сверунги чIалгIун, гьез Хириясуласул 
ГIалибегидаса тIалаб гьабула ва абула: «МаслихIатги 
гьабун гIурусаз абухъе имамасул хъизам гьезухъе кье, 
яги росулъан имамасул хъизамги бачун нахъе айилан». 
ГIалибег пикру гьабун хIукму гьабула гIурусал гукки-
зе, имамасул хъизам нужехъги кьун рекъел гьабизе бу-
гилан. Гьелги гуккун цо рахъалда гьелги рачун тIуризе 
гьелда иш кканани. ГIалибегица кагъатгун чи витIула 
Гьигьалъа Къадиласул МухIамадихъе, ТIиндиса Али-
чул МухIамадихъе, КIванадаса Басханил МухIамадихъе 
жиндаги имамасул хъизамалдаги бугеб хIал баян гьа-
бун, жалго рачIунги, цогиял ритIунги кумек тIалаб гьа-
бун. Хабар щварабго, цадахъ чагIигун бодул церехъаби 
Аллагьасе гIоло къватIире рахъуна. Игьали росулъе 
щвараб мехалъ гьезда бицунеб рагIула, гIурусазухъе 
имамасул хъизамги  кьун, рекъел гьабун бугилан.                                   

                                      
                                        (Хадусеб букIине буго)

Гьигьалъа  ИманмухIамадил хроникаялдаса
(Байбихьи  47 абилеб номералда)

 Колонка прокурора Эркенаб гугари

Федеральным законодателем наряду с установлением уго
ловной ответственности за организацию незаконного вооруженного 
формирования или участия в нем (ст. 208 УК РФ), предусмотрены и 
основания освобождения от нее. 

Так, согласно примечанию к статье 208 УК РФ лицо, добровольно 
прекратившее участие в незаконном вооруженном формировании и 
сдавшее оружие, освобождается от уголовной ответственности, если в его 
действиях не содержится иного состава преступления. 

В соответствии с пунктом 30 постановления Пленума Верховного 
суда   Российской Федерации от  09.02.2012 № 1 «О некоторых вопросах 
судебной практики по уголовным делам о преступлениях террористической 
направленности» добровольность прекращения участия в незаконном 
вооруженном формировании заключается в прекращении участия в этом 
формировании по собственной воле лица при наличии у него объективной 
возможности продолжить такое участие. 

Под лицами, сдавшими оружие, следует понимать участников 
незаконных вооруженных формирований, которые сдали органам власти 
имеющееся у них оружие либо указали места его хранения. Участник 
незаконного вооруженного формирования, в силу возложенных на 
него обязанностей не обладающий оружием, может быть освобожден 
от уголовной ответственности на том основании, что он добровольно 
прекратил участие в незаконном вооруженном формировании и сообщил 
об этом органам власти. 

Таким образом, лицо, которое добровольно прекратило участие в 
незаконном вооруженном формировании с соблюдением вышеуказанных 
условий, подлежит освобождению от уголовной ответственности.  

                                 Гаджимурад Арадахов, зам. прокурора района 

Вакансия  

Освобождения от уголовной 
ответственности

Пенсионный фонд разъясняет

Начиная с 28 июля 2020 года ежемесячная денежная выплата (ЕДВ) 
инвалидам и детям-инвалидам назначается в проактивном режиме. То 
есть этой категории граждан больше не нужно подавать заявление на ее 
оформление лично, территориальные органы Пенсионного фонда России 
сделают все самостоятельно.

Новым получателям ЕДВ  необходимо сообщить в пенсионный фонд 
о способе доставки выплаты. Теперь выплата оформляется пенсионным 
фондом по данным федерального реестра инвалидов. 

ЕДВ устанавливается со дня признания человека инвалидом 
(ребенком-инвалидом) и назначается в течение 10 дней с момента 
поступления в Реестр сведений об инвалидности. Уведомление о 
назначении ЕДВ поступит в «Личный кабинет гражданина» на Едином 
портале госуслуг (www.gosuslugi.ru), на адрес электронной почты (при ее 
наличии).

После того, как данные об инвалидности поступают в Федеральный 
реестр инвалидов, территориальный орган пенсионного фонда 
самостоятельно назначает гражданину ЕДВ и пенсию по инвалидности. 
ОПФР по Республике Дагестан обращается к получателям пенсий и ЕДВ, 
которые до этого периода не были клиентами ПФР, с просьбой оперативно 
подавать заявление о предпочитаемом способе доставки выплат: без этого 
органы ПФР не смогут перечислять денежную выплату.

В заявлении в обязательном порядке необходимо указать ФИО и 
СНИЛС заявителя. Заявление о доставки ЕДВ можно подавать:

-в электронном виде через «Личный кабинет» на портале госуслуг 
(www.gosuslugi.ru) или «Личный кабинет» на сайте ПФР (www.pfrf.ru);

-в многофункциональном центре (МФЦ);
-в клиентских службах управлений ОПФР по РД (по предварительной 

записи).
Если клиенту уже ранее были установлены выплаты по линии 

пенсионного фонда, заявление о доставке представлять не требуется, 
ЕДВ будет доставляться тем же способом, что и пенсия. Отмена 
заявлений для оформления ЕДВ стала следующим шагом по упрощению 
процесса оформления выплат и пенсий людям с инвалидностью. 
Специально созданный федеральный реестр инвалидов является единым 
оператором информации, поставщиками которой выступают учреждения 
медико-социальной экспертизы, внебюджетные фонды, федеральные 
министерства и ведомства, а также региональные и муниципальные 
органы власти.                     

                     
                    Гулишат  Сажидова,  начальник отдела пенсионного  
                                                            фонда в Цумадинском районе                                                                                                                                      

О порядке доставки ЕДВ

 Управление образования  МР "Цумадинский рай-
он" извещает о проведении конкурса на замещение 
вакантной должности руководителя муниципального 
бюджетного общеобразовательного учреждения «Хуш-
тадинская СОШ-сад».

Право на участие в конкурсе имеют граждане 
Российской Федерации, имеющие высшее професси-
ональное образование по направлениям подготовки 
«Менеджмент», «Государственное и муниципальное 
управление», «Управление персоналом» и стаж рабо-
ты на педагогических должностях не менее пяти лет, 
или высшее профессиональное образование и допол-
нительное профессиональное образование в области 
государственного и муниципального управления или 
менеджмента и экономики, и стаж работы на педагоги-
ческих или руководящих должностях - не менее пяти 
лет и подавшие документы в соответствии с требова-
ниями Положения об организации и проведении кон-
курса на замещение вакантной должности руководите-
ля образовательного учреждения.

Прием документов осуществляются по адресу: 
368900, РД, Цумадинский район, селение Агвали, ул. 
Кади Абакарова,128 с понедельника по пятницу с 9.00 
до 18.00 час.  Контактное лицо: заместитель начальни-
ка МКУ «УО» МР «Цумадинский район» Абдусаламо-
ва З. А., телефон 8 960 414 18 56. 

Начало приема документов для участия в конкурсе 
в 8 час. 00 мин. 24 декабря 2020 г., окончание - в 17 час 
00 мин. 20 января 2021 г. 

О времени проведения этапов конкурса претен-
денты на должность директора уведомляются в пись-
менном виде по истечению пяти дней со дня окончания 
приема документов.  Подведение итогов состоится по 
истечении двух дней после завершения конкурсных 

процедур. 
Для участия в конкурсе гражданин представляет 

следующие документы: 
1.Заявление установленной формы.
2.Личный листок по учету кадров, фотографию 

3*4 см.
3.Копию паспорта.
4.Собственноручно заполненное и подписанное 

резюме с подробным указанием мест предыдущей ра-
боты, библиографическими данными, с приложением 
фотографии (4х6).

5.Заверенные работодателем копии трудовой 
книжки, либо копии трудовой книжки с предъявлени-
ем оригинала (для нетрудоустроенных граждан).

6.Копии документов о профессиональном образо-
вании, дополнительном профессиональном образова-
нии с предъявлением оригинала.

7.Согласие на обработку персональных данных.
8.Справку о наличии (отсутствии) судимости, в 

том числе погашенной и снятой, и (или) факта уголов-
ного преследования либо о прекращении уголовного 
преследования.

9.Медицинскую справку установленной законода-
тельством формы. 

10.Справку о доходах, расходах, об имуществе и 
обязательствах имущественного характера.

11.Проект программы развития школы 
Положения о комиссии по проведению конкур-

са и о процедуре проведения конкурса на замещение 
вакантной должности руководителя образовательного 
учреждения района размещены на официальном сай-
те управления образования МР "Цумадинский район» 
https://agv.api.siteuo.ru.

ГъалатI ккун буго
19 декабралда къватIибе араб "ЦIумадисезул гьаракь" газеталъул (№56-57) лъабабилеб 

гьумералда Хуштада росдал администрациялъул бетIер вищиялда хурхун  лъазабураб 
конкурсалъул тIоцебесеб абзацалъул  лъабабилеб мухъида "на 21 января 2020г." абураб 
бакIалда " на 21 января  2021 г."абун ц1ализе ккола.

Конкурс на замещение вакантной должности

ДАССР гIуцIаралдаса 100 сон 
тIубаялда бан 20 декабралда Агъва-
либ тIобитIана шахматал хIаялъул 
рахъалъ чIахIиязда гьоркьоб рай-
оналъул чемпионат. Чемпионат 
гIуцIана ва цебе  бачана райадми-
нистрациялъул спорталъулгун ту-
ризмалъул ва гIолилазул отделалъ. 
Отделалъул методист бетIерав 
судья АхIмад АхIмадовасул  нух-
малъиялда къецал  гIуцIадго, ки
набгIаги квал-квал гьечIого ана.

Киналго чемпионаталда гIа
хьаллъарал хIадурал рукIана бер-
гьенлъи босизе. ГIемер рукIана 
гъира бижизабурал ва хIалуцарал 
къецал-партияби, жиндирго техни-
каялъул тIокIлъи ва бергьенлъи-
ялъе жигар бахъи бихьизабуна чем-
пионлъун вахъарав Агъвали росдал 
администрациялъул бетIер Загьид 
МуртазагIалиевас. 

КIиабилеб бакI щвана араб 
соналъ чемпионлъун вахъарав, 
райадминистрациялъул росдал 
магIишаталъул отделалъул хIал
тIухъан МухIамад МуртазагIа
лиевасе. Лъабабилеб бакIалда 
ккана Агъвали гимназиялъул  му
гIалим  Бадрудин МухIамадов.

Бергьарал ва призерал райад-
министрациялъул спорталъулгун 
туризмалъул ва гIолилазул от-
делалъ кIодо гьаруна гIарцулал 
сайгъатаздалъун ва  рекъон кколел 
даражабазул грамотабаздалъун.

    ТIалхIат ГIабдулбасиров

ЦIияв чемпионДагъистаниязул медалазул бачIин
 Шахматал

Гьигьалъ школалъул коллективалъ гъваридаб пашманлъи загьир 
гьабун зигара балеб буго ХIажимухIамадова Рашидатида гьелъул рос                            

                                        МухIамад
Аллагьасул къадаралде щвеялда бан. Аллагьас иманалда тIовитIун 
ватаги. Нахъе ругезе сахаб гIумруги сабруги кьеги.

12-18 декабралда Сербиялъул тахшагьар Белградалда  тIоритIана 
Дунялалъулго кубокалъе гIоло эркенаб ва греказулгун румазул гугари-
ялъул рахъалъ къецал. Эркенаб гугариялъул Россиялъул тIасабищараб 
командаялда анцIго гугарухъанасда гьоркьоса ичIгояв вукIана дагъиста-
нияв. Гьезул микьгояв вахъана  чемпионлъун. Гьезда гьоркьов   кIигояв 
ни-лъер районалдаса. 61 кг. цIайиялда чемпионлъун вахъана ТIиссиса 
ГIабасхIажи МухIамадов,79 кг. цIайиялда - Акнадаса АхIмад ГIусманов.
Гьебго цIайиялда мазгарул медаль щвана Белоруссиялъул командаялда 
цеве вахъунев Хуштадаса МухIамадхIабиб КъадимухIамадовасе.   70 кг. 
цIайиялда Польшаялъул командаялда гъорлъ цеве вахъарав    дагъистани-
яв МухIамадмурад ХIажиевги вахъана чемпионлъун. 

ПалхIасил, анцIго гугарухъанасда  гьоркьоса Кубокалъул  чемпион-
лъун вахъана Дагъистаналъул ичIго гугарухъан.

ГIабасхIажи МухIамадов  финалалда  бергьана Азербайджаналъул 
речIчIухъан АхIмаднаби Гъваратиловасдаса 5:1 хIасилгун, АхIмад 
ГIусмановас финалалда Турциялъул гугарухъан МухIамет Котаногълуда  
тIад  бергьенлъи босана  11:0 хIасилгун.

Баркула нилъер гугарухъабазда бергьенлъаби. 
Гьарула гьезие щулияб  сахлъи, спорталъулъ талихIгун икъбал, 

тIасияб соналъ тIоритIизесел Олимпиялъул хIаязулъ чемпионаллъун 
рахъин. 

                                                                    МухIамад Къасумов 


